
Rubiidna biddjui girjerádjosa skáhpii 
eahke dis geassemánu 20.b. Dat lea 
jávkan gaskkal 20.00 geassemánu 
20.b ja dii 10.00 21. b. 

Láhttis gávdnui čáhci lohkkaduvvon 
skáhpe uvssa buohta (ved siden av 
den låste skap døren). Skáhpeuksa 
lei gággojuvvon rabas (brekket 
åpen) árvideames čuvges rukses 
skruvaruvddiin, go dasa lei báhcán 
čuvgesrukses metálla dan báikái 
gokko suola lei gággan rabasin 
skáhpeuvssa. 

Skuovvaluottat leat gávdnon láhttis 
giissá buohta. Dain lea sturrodat nr 
43. 

Politiijain leat dán áššis njeallje 
váruhuvvon olbmo (mistenkte), 
muhto sii eai goasse almmustahte 
(avsløre) váruhuvvon olbmuide visot 
maid sii leat gávdnan go jearahallet 
(avhøre) sin. 

Politiijaid dutkanrapporta



Politiijaid jearahallan:

Váruhuvvon olbmuid vástádusat/čilgehusat politiijaid jearhallamii

Heaika: Mun ledjen fearggas návdda
šeamen liegga eahketbeaivváža, jođus 
Gávvutnii. Illudin viimmat goađis 
fitnat guhkes áigái. Feargavuoddji ii 
oaidnán mu ja fearggas eai lean go 
guhkemátkke turisttat geat dál lea áigá 
jo mannan fas Kiinnái. Gávvuonas 
ledjen iežan goađis, muhto dan ii sáhte 
dađe bahát oktage duođaštit go mun 
ledjen okto. Ja, mus gal ehpet gávnna 
čuvgesrukses skruvaruovddi, mun in 
leat nu feminina, goit. Skuovva nr 40. 

Biret: Mun ledjen Gávvuonas dan ija. 
Mun áigun Áltái feargga mielde mii 
vuolgá dii 19.00, muhto fearga ii johtán 
go lei nu fasttes stoarbma. Mun áigun 
doalvut Arvidii beatnaga maid son lei 
guođđán mu lusa vuossárgga, go sus 
ledje dehálaš mohkit maid fertii galgat. 
Mu ránnjá Juhán, sáhttá duođaštit ahte 
mun ledje ruovttus miehtá eahkeda ja 
ija. Mun oidnen ahte sus lei čuovga ja 
mun jáhkán son maid oinnii ahte mus 
lei čuovga. Mus lea skuovva-nr 38. 

Mii leat gávdnan sihke čázi láhttis 
ja metálla muhtin ruovdevearjjus. 
Mii diehtit ahte muhtin lea suoládan 
rubiinna gaskkal 20.00 ja 10.00, go dat 
lei giissás go dat lohkkaduvvui skáhpii 
dii 20.00.

– Gos don ledjet ikte eahkedis ja dán ija 
gaskkal 20. 00 ja dii 10.00? 
– Maid don barget doppe ja sáhttágo 
oktage duođaštit du lihkastemiid 
(bevegelser) dán áigodagas 
(tidsrommet)?
– Makkár skuovvanr dus lea? 

Niillas: Mun čohkkedin bussii dii 
19.00, jođus Gáivutnii. Mu nieida ja 
eamit ruovttus sáhttiba duođaštit ahte 
mun ledjen ruovttus dii 22.15 ja ahte 
mun gehččen TV eahkedis ja ođđen 
iežan seaŋggas olles ija ja lihkken 
ruovttus otne dii 06.00 ja válden busse 
fas Áltái dii 07.00. Mun áigun rubiinna 
čájáhusa geahččat. Skuovva nr 43.

Arvid: Mun ledje muoŧá guossis 
eahkedis dii 20.00 rájes gitta 23.00 
rádjái. Dan sáhttá son duođaštit Das 
maŋŋá mun sihkkelasten ruoktut. 
Dan gaskkas deiven Juháneanu. Moai 
ságasteimme veahá ovdal go mun 
sihkkelastigohten fas viidáset. Juhán
eanu háliidii doapmat ruoktut ovdalgo 
menddo sákka dálkká skii. Mun ledje 
ruovttus dii: 23.40. Mus lea dušše 
beana, ja dat ciellá ja gazzu olgouvssa 
álo go mun boađán ruoktut. Dat lei 
stobus dannego olgun lei arvi ja garra 
biegga. Ránnját doaivumis leat gullan 
mu ja sáhttet duođaštit ahte mun 
jovden ruoktut dii 23.40. Skuovva nr 45.



Dálkedieđáhus Oarje-Finnmárku

V 19/6 M 20/6 G 21/6

Iđđedis:
Beaivvadat ja 12 gr 
goalki. 

Eahkedis: 
Belohahkii balvái. 

Čavga riđđu.
9 gr. 

Ii njuoskkadas  
(nedbør)

Iđđedis:  
Riđđu
5 gr. Obbadálki.

Eahkedis, ijaguvlui: 
Ollu Arvi, stoarbma.

4 gr

Iđđedis:  
Arvi joatká, stoarbma
4 gr

Eahkedis: 
Belohahkii balvái. Sto-
arbma ložže ja šaddá 
hieibman. 

Arvi nohká

Busseáiggit Áltá-Gáivuotna-Áltá geassemánus  

Ruvtto vuolgináigi * joavdanáigi*

Áltá Gáivuotna 08.00
13.00
16.00
19:00

11.00
16.00
19.00
22.00

Gáivuotna Áltá 07.00
12.00
16.00
20.00

10.00
15.00
19.00
23.00

*beaivválaččat (hver dag) earret lávvardagaid ja sotnabeivviid

Feargaáiggit  Áltá-Gávvuotna-Áltá 

Ruvtto vuolgináigi* joavdanáigi*

Áltá-Gávvuotna 07.00
10.00
14.00
15.00
16.00

08.00
11.00
15.00
16.00
17.00

Gávvuotna- Áltá 08.00
11.00
13.00
15.00
16.00

09.00
12.00
14.00
16.00
17.00

*beaivválaččat, earret lávvardagaid ja sotnabeivviid. 

Daga áviisa-ovdasiiddu ja čále oanehis 
reportáša dán dáhpáhusas. Muital mii lea 
gávdnon vuonas, dáhpáhusa duogáža, gos 
ja goas lea dáhpáhuvvan ja čilge mo lea 
son oaidnit, agi ja gárvvut sus gean váruhit 
suoládan rubiinna. 

Bija heivvolaš gova áššis áviisa ovdasiidui, 
omd rukses rubiinnas, dahje ruhtagiissás. 
Geavat publisher dahje eará heivvo laš 
digitála áviisahápmásaš ovdan buktin
reaiddu (digitalt avis – presenta sjons
verktøy). 


